
Donostia, 2022ko uztailaren 15a

UDALBATZAREN IDAZKARITZA NAGUSIARI

KONTROL MOZIOA, TURISMOA GUTXITZEAREN INGURUKOA

Elkarrekin Donostia udal talde politikoko zinegotzi Haizea Garay Gallasteguik, indarrean dagoen

Udalbatzaren  Araudi  Organikoaren  89.  artikuluaren  babesean,  turismoa  gutxitzeko  neurriak

hartzearen  premiaren  inguruko KONTROL  MOZIO hau  aurkezten  du  LURRALDE  GARAPEN ETA

PLANIFIKAZIO BATZORDEAREN hilabete honetako bileran aurkeztutako interpelazioaren ondorioz.

JUSTIFIKAZIOA

Negozioa egiteko produktu bihurtu da Donostia, eta turistifikazioa da hiriaren oreka suntsitzen

duen eredu intentsibo eta harrapari horren ebidentzia nagusia. Fenomeno horrek hiria eraldatzen

du, eta horren ondorioetako bat gentrifikazioa da: auzotarrak auzo periferikoetara kanporatzen

ditu,  baita  hiritik  kanpo ere;  ondare-  eta  natura-baliabideak  ustiatzen  ditu,  horiekin  negozioa

egiten  du;  horren  bidez  hiri-espazioa  eraldatzen  du,  hiri-erakusleihoa  sortzen  du,  esparru

konparaezina delakoan jartzen du arreta eta gizartearen gehiengo langilearen premiak alde batera

uzten ditu.

Argi dago planetaren mugak gainditu egin direla sistema kapitalistaren etengabeko hazkundearen

beharrak  eraginda;  hori  Klima  Aldaketaren  Gobernuarteko  Paneleko  (IPCC)  zientzialariek  ere

aitortu dute. Etengabeko hazkunde-prozesu horretan hausten da hiriaren kohesioa, eta haustura

horren aurrean ez da prebentzio-, zuzenketa- eta konpentsazio-neurririk planteatzen. Argi dago,

egungo egoeran, bizitzaren eremu guztiak kontuan hartzen dituen hausnarketa egin behar dela,

zeharkakoa,  alegia. Ildo  horretan,  turismoak  hiriko  bizitzari  eragiten  dio:  eragin  argia  du

etxebizitzaren prezioan,  hondakinen sorreran,  mugikortasunaren gorakadan,  eta turismoarekin

zuzeneko  lotura  duten  jarduerak  garatu  nahi  diren  proiektuetarako  natura-ingurunearen

suntsipenean. Hala, biztanleengan dituen eraginak aztertzeko beharra planteatzen dugu, turismoa

gutxitzeko plan bat bultzatzeko.

Planetaren eta haren baliabideen mugak onartuta, gizarte-eredu berri bat diseinatu ahal izango

dugu:  eredu  horretan,  pertsonek  bizitza  osasuntsua  izateko  dituzten  oinarrizko  premiei

erantzuteaz  gain,  gure bizi-inguruneari  baldintza egokietan eusteko gai  izango dena planetako

espezie  guztientzat,  baliabideak  behar  bezala  birbanatuz  eta  egungo  sistemaren  metaketa-

ereduak alde batera utziz.

Hala, beharrezkoa da hotel-plazak eta ostatu turistikoak neurriz kanpo ugaritzea eragiten duen

egungo  jitoa  geldiaraziko  duten  neurriak  planteatzea. Diru  publikoa  turismo-sustapenerako

erabiltzeari utzi behar zaio. Horrela, neurriek, bai hirigintzaren ikuspegitik, bai zerga-sistemaren

ikuspegitik, turismoa gutxitzeko bidean lagun dezakete.

Gogorarazi nahi dugu 2019ko apirilean udalbatzak mozio hau onartu zuela:

 El Pleno del Ayuntamiento de Donostia/San Donostiako  Udalbatzak  udal  gobernua

hertsatzen du Eusko Jaurlaritzari eskatzera aurtengo urtea amaitu baino lege-tresna bat

onartzera  (zergazkoa  ez  dena,  toki  izaerakoa  eta  borondatezkoa),  haren  bitartez

Donostiako Udalak, eta egokitzat jotzen duten beste batzuek ere, tasa turistikoa aplikatu

eta tasa hori udal kutxetan bildu ahal izateko.  

Zalantzarik gabe, fiskalitateak beste maila bat izan behar du plan global baten barruan, horren

bidez  eredu-aldaketa  bat  ahalbidetzeko,  oinarrizko  eskubideak  eta  zerbitzu  publikoak  izango

dituen hiri bat egiteko, herritarren zerbitzura dagoena. 

Hori guztia dela eta, aurkezten dugu kontrol-mozio hau:

KONTROL MOZIOA

1. Donostiako  Udalbatzak  turismoak  Donostiako  biztanlerian  dituen  ondorioei  buruzko

diagnostiko bat egiteko eskatzen dio Udal Gobernuari,  klima-larrialdiko egoera kontuan

hartuta, turismoa gutxitzeko plan bat garatze aldera.

2. Donostiako Udalbatzak  Udal  Gobernuari  eskatzen dio moratoria  bat  ezar  dezala  hotel-

plaza berriei eta bestelako turismo-ostatuei lizentziak emateko orduan.

3. Donostiako  Udalbatzak  Udal  Gobernuari  eskatzen  dio  bete  dezala  2019ko  apirileko

Udalbatzaren erabakia, zeinaren bidez eskatzen baitzitzaion Eusko Jaurlaritzari arau-tresna

bat sor zezala, tasa turistiko bat aplikatu eta horren bidez baliabide ekonomikoak biltzeko

udal-kutxetan.

4. Donostiako Udalbatzak Udal Gobernuari eskatzen dio diru publikoa turismo-sustapenerako

erabiltzeari uzteko.

5. Donostiako Udalbatzak Udal Gobernuari eskatzen dio hiri-eredua aldatzeko neurriak abian

jar  ditzala,  donostiarren  premiak  erdigunean  jarriko  dituena,  egiturazko  desorekak

amaituko dituena, herritar guztiei oinarrizko eskubideak eta kalitatezko zerbitzu publikoak

bermatuko  dizkiena,  hiria  negozio  gisa  hartzen  duen  egungo  eredu  espekulatibo  eta

bereizlearen aurrean.

Haizea Garay Gallastegui
Elkarrekin Donostia taldeko zinegotzia


